
БОЃИ ГУЗАР
Ба њар дар созад роњї,
Гелосу себи шоњї.
Мебарад бар њар хона,
Анори шириндона.
Аз ноку шафтолуяш,
Аз ангуру олуяш,
Њамдењагон мечашанд,
Хурду калон мечашанд...
Боѓи бобои Сафар,
Боѓи тамоми гузар.

ДАР ЊОТА
Њељ касро надида, 
Каландро кашида,
Ба њота даромаданд,
Зери дарахт омаданд.
Ду кас шуда овора,
Ќади љои таѓора – 
Заминро нарм карданд,
Баданро гарм карданд.
Бехи ѓарам гирифтанд,
То бегањ дам гирифтанд.

ЌАЛАМЧА

Ду анору як себак,
Њар кадоме базебак.
Чун гул нишон пеши бар,
Дидањо чун барги тар.
Чун навдае њар ангушт,
Гўё мерафтанд арѓушт.
Се гули сурху сафед,
Се гули боѓи умед – 
Монанди химча буданд,
Сето ќаламча буданд.

БеД

Беди бобои Малла
Барои мо буд галла.
Шохаш саманди мо буд,
Навдааш банди мо буд.
Шохашро мешикастем,
Ба рўяш менишастем.
Як дастаи “савора”,
Аз хандаќу аз бора
Давида мегузаштем,

Парида мегузаштем.
Куљо шуд, ку беди мо?
“Аспони сафеди” мо?
Ваќте пурсидем аз бед,
Гуфто ба мо мўйсафед:
– Афти бедамро дидам,
Аз бехакаш буридам.

ЊУнАРМАнД
Амаки Абдусаид
Мисли мошин гўяд “ди...д”.
Љиз – љиз кунад чу занбўр,
Бо лаб навозад танбўр.
Ќум – ќум чу кафтар кунад,
Чун зоѓ ќар – ќар кунад.
Метавонад чун хурўс
Садо кунад: “Ќуд – ќуду ... с!”
Ба мисли аспи саманд
Кашад шињаи баланд.
Пинњон шуда паси санг,
Ѓуррад ба ранги паланг.
По монад мисли каљпо,
Доим хандонад моро...

Ин амаки њунарманд
Моро мекунад хурсанд.

КАЛБУЗ

Эй бузакам, ѓам махўр
Аз гурги бузѓолахўр.
Агар бузѓола ёбї,
Дар паси ёла ёбї,
Рафта ўро меорам,
Танњо намегузорам.
Агар гурги бўр ояд,
Бар ту њамла намояд,
Чун тўб ўро мезанам,
Сад чўб ўро мезанам...
Эй бузакам, ѓам махўр,
Бешохакам, ѓам махўр.

неКЇ

Гови занандаи мо
Њар гањ ояд аз чаро,
Нору Гулрў гурезанд,
Њама њар сў гурезанд.

Танњо аз он шохзан 
Натарсад очаи ман.
Ман њам ба мисли модар
Аз он натарсам дигар.
Гўсолаашро орам,
Пешаш алаф гузорам.
Гўсолаашро дида,
Сару рўяш бўсида.
Намегирад ба ман кор,
Некї ба ман мададгор.

САГЧА

Мазан сагчаро ба чўб,
Мазан онро мисли тўб.
Хурдакак аст, убол аст,
Танаш ранги пахол аст.
Занї, гирёнчак шавад,
Саги тарсончак шавад.
Ба њар тараф натозад,
Бо ту дигар набозад.

БОДОМ

Сап – сафед аст он аз дур,
Чун риши бобо банур.
Гул карда, бор овардаст,
Пайки бањор овардаст.
Бодоми дењи куњан
Мондаст аз бобои ман.

МеЊМОн

Ба хона доя омад,
Зани њамсоя омад.
Як дења бохабар шуд, 
Муборакбодї сар шуд.
Хурду калон омаданд,
Пеши мењмон омаданд, 
Мењмон дар гањвора буд,
Ба гиря овора буд.

ЧЇ ДАРКОР?

Оча, маро “љон” гуфтед,
“Нури ду чашмон” гуфтед.
“Моњи ягона” гуфтед,
“Чароѓи хона” гуфтед.
Ин ќадар номи бисёр
Барои ман чї даркор?

ТЎЁнА

Бибї тўёна овард,
Аз тўйхона овард.
Љояш муњайё кардем,
Њар чї гуфт, иљро кардем.
Лекин ѓавѓо накардем,
Фикри савѓо накардем.
Худи бибї њар чї дошт,
Рўи дастархон гузошт.

ЌАнД

Якбора гуфто Хурсанд:
– Ако, ба ман бидењ ќанд!
– Њо, вай чї бошад, – гуфтам, – 
Дар рўи тоќи баланд?
Як нигањ карду гуфто:
– Ако, ба ман бидењ ќанд!
Њар чї нишонаш додам,
Ба ў наомад писанд.
Накард бар гапам гўш,
Њарчанд додамаш панд.
Дар пеши чашми ў ќанд,
Ба ќанд ёди ў банд.
Сад гуна ваъда додам,
Аммо нашуд ў хурсанд.
– Радио чї мегўяд?
– Радио мегўяд: ќанд!



13

ТеЛеВИЗОР шУД СОАТ

Фарёд кард Адолат:
Телевизор шуд соат.
Њайрон гардида мома,
Аз сар гирифт љома.
– Чї гап шуд,– гуфто падар,
– Чї гап шуд, – гуфто модар.
Додараш аз љо љањид,
Вале соатро надид.
Ин сў, он сў назар кард,
Якбора гиря сар кард.
Гаранг шуд Адолат,
Аз куљо ёбад соат?
Шавад як дам намудор,
Чун соат телевизор.

 АМИн
Банди мошин ба дасташ,
Мошинашро мекашид.
Арѓамчинашро бурид,
Бехабар аз пас Рашид.
Мошинаш байни рањ монд,
Ронандааш нафањмид.
Банди бе мошин ба даст
Мегуфт Амин: “Диду дид...”

ЉАЗО
Дар “Баракат” мешинад,
Киссаатро мебинад.
Агар илоље ёбад,
Кисаатро мекобад.
Тангаву шона дорад?
Моли бегона дорад?!
Гуфтем: “Ин корат парто”,
Гўш надод ў ба мо...
Андохт даст дина 
Ба кисаи Одина.
Сўзан ба дасташ омад, 
Доду вояш баромад.

АМИР

– Кї њаст бачаи наѓз?
– Ман.
– Ширин чун мавизу маѓз?
– Ман.
– Кї аз њама чаќон аст?
– Ман.
– Аз акояш калон аст?
– Ман.
– Кї бачаи гапгир аст?
– Ман.
– Асои дасти пир аст?
– Ман.
– Ку, њамроњи Марворид
Рав ба шир, 
Ин гапи ман нафорид
Бар Амир.



17

БАЊОнА

Оча хонаро рўбам?
Адолат ё ман хубам?
Амон ё ман калонам?
Нодир ё ман чаќонам?
Маро намебарад хоб,
Рафта биоварам об?
– Майлаш, рафта об овар...
Бе сатил Соњибназар
Давида бар кўча рафт,
Пеши Нору Хўља рафт.
Ѓавѓо шуд дар пушти дар,
Хандида гуфто модар:
– Бача аз бозї монад,
Ба љонат мерасонад.

ДОДАРИ МАн

Аз хона мебарояд,
Ба поён мефарояд.
Мерасад аз таг фарёд:
– Маро мезанад Мурод.
Нозанину Гулнигор
Ба ман надоданд анор.
Мехўрад себ Андалеб,
Ба ман њам парто як себ.
Гандумбирёнам парто,
Ќуруту нонам парто.
– Нонро намепартоянд,
– Чаро намепартоянд...
Гапашро гар нагирам,
Месозад аз љон серам.
Аз ошёни баланд
Барам ба ў нону ќанд.

ТАЪРИФ

– Ман тўби ранга дорам,
Дар киса танга дорам.
Мошину кафтар дорам,
Китобу дафтар дорам...
– Ман њам як кафтар дорам,
Китобу дафтар дорам.
Тўби оњанин дорам,
Поезду мошин дорам.
Њам радиоча дорам,
Гирёнчак зоча дорам.
Як Буруслї њам дорам,
Хоњї, рафта меорам...
Аз таърифњои Намоз
Шуд дањони Амон воз.

ЊАВОПАЙМО

Бодбарак ба дастам,
Бин дави тезу шастам.
Њар лањза дар њар љоям,
Мисли њавопаймоям.

Камтари дигар давам,
Аз замин боло шавам.
Якбора бигзарам ман
Аз байни абр фавран.
Агар нагардам аз роњ,
Расам ба кишвари моњ.

ПОЙГАЊ

Аз њама ќафо мондї,
Ќафо ту аз мо мондї.
Тезтар медавидї,
Чун Зафар медавидї,
Аз Вафо мегузаштї.
Аз Сафо мегузаштї.
Марди ѓолиб мешудї,
Ќанде соњиб мешудї...
– Айби шумо, давидед,
Тез чаро давидед?
Оњиста по мемондед, 
Аз ман ќафо мемондед.



21

УСТО

Ин хонањои ќатор 
Мебошанд аз они ман.
Дару девори онро
Бардоштем бе кран.

Чун хонањои ман нест
Хонаи зебо дигар.
Мисли ман дар ягон љо
Набошад усто дигар.

Вале дар хонањоям
Касе намегардад гирд.
Чунки исту бисташон
Аз ќуттињои гўгирд.

КЇ МешАВАД?

Мегузарад ронанда,
Гузар дорад бофанда.
Ана, ин хола бошад,
Дар тилвизор баранда.
Ин амак – артисти зўр,
Олами њазлу ханда.
Боњунар будан хуб аст, 
Бењунар будан – ганда...
Хусрав шишта сари роњ,
Дорад фикри оянда.

ОЊАнПОРА

Мерасад пасту баланд
Садо аз њар канора.
Гоње аз пушти девор,
Гоње аз пушти бора.
Садои булдозер аст,
Ё овози ќатора?
Лањзае гашта хомўш,
Ба гўш ояд дубора.
Бањри савор гаштан

Гўё дорад ишора.
Давида, берун рафтем
Ману Нору Ситора.
На булдозере дидем,
На нишон аз ќатора.
Дидем, мекашонанд
Баччањо оњанпора.

СУРУД МеХОнАМ

Ман майда не, калонам,
Ман танбал не, чаќонам.
Дар кор аз њама зўрам,
Мисли марди майдонам.
Бин дасту бозуямро,
Бељон не, пањлавонам.
Шераки афсонавї,
Рустами достонам...
Модар гуфт: “Ин хел бошад,
Рафта об овар, љонам”.
Омад овози Нодир:
– Эй, ман суруд мехонам.

МАн БА МАКТАБ МеРАВАМ

Ман ба мактаб меравам,
Ханда ба лаб меравам.
Акнун майда нестам,
Худам аз љо хестам.
Худам чоям нўшидам,
Попўшамро пўшидам.
Бо либосњои тоза
Бароям аз дарвоза.
Дигар кам бозї кунам,
Кам тоз – тозї кунам.
То њарфњоро донам,
Шишта “Алифбо” хонам...
Ман ба мактаб меравам,
Ханда ба лаб меравам.

СЎИ САЊРО МеРАВАМ

Дар миён баста фатир,
Равам ба сўи адир.
Намекунам ман шитоб,
Мегирам кўзаи об.
Гирифта банду досам,

Доси мисли алмосам.
Меравам маркабсавор
Ба пуштаи алафдор.
Аз рањ барояд рўбоњ,
Барояд хорпушт аз роњ,
Аз пеш агар ояд хирс,
Шавад садњо ќарсу ќирс,
Заррае наметарсам,
Чун барг намеларзам.
Тездав аст харам,
Нест зўр аз Хайбарам.
Њар як ваќти даркорї
Ба ман расонад ёрї.
Сўи сањро меравам,
Назди додо меравам.

МАнЗАРА

Теппача мисли хайма
Тобад миёни сањро.
Дарача хаймае њаст,
Ки чаппа гашта дар љо.

Њар сангу бутта тобад
Ба мисли бузу гўсфанд, 
Кўњпора мисли чўпон
Дар таги кўњи баланд.

 
АБРЊО

Аз ду тараф абр омад,
Ду абри бесабр омад.
Њарду ќадам нињоданд,
Роњ ба њам надоданд.
Заданд чун ду мошин,
Ин ба ону он ба ин.
Њарду њам дар гирифтанд,
Ранги дигар гирифтанд.
Њарду њам аз ситеза,
Гаштанд реза – реза...
Њарду гирёну нолон
Афтоданд аз осмон.

ЧАшМАИ БАЉОЇ

Аз санг мебарої,
Дар рег медарої.
Дар роѓи кўњ љоят,
Эй чашмаи баљої.

То кай худро мекунї
Аз чашми мардум нињон?
Бирав ба сўи сањро,
Бишав ба дарё равон.

– Танњо дар дидаи ту 
Ман пинњон менамоям.
Варна аз љои дигар
Лаб зада мебароям.

Ин љо мардуми дења
Бањра мебарад аз ман, 
Дар дигар љо шавад сабз,
Аз обам хоки Ватан!

ДАР АДИР

– Шипу шапу шипу шап...
– Хап кун, мазан ягон гап.
По мон бе шибир – шибир,
Ин хона не, ин адир.
Дар адир гаштан душвор,
Ин љо дорад хору мор.
– Шапу шапу шапу шил,
– Эње, шикастї сабил...
Кард ин овози шинос
Аз тарс моро халос.
Дидем амаки Ќањњор,
Медаравад хасу хор.

ДАРАВГАР

Дар тепаи тагаш љар
Дар пуштаи пурхатар
Ронад алафдаравак,
Наметарсад ин амак.
Хезад гањ аз рўи зин,
Љунбонад њар дам ќамчин.
Аз паи аспи саманд.
Чархакњо давр мезананд.
Тарсанд аз доси амак
Аљриќу хору тактак.
Њама якпањлў зананд,
Якпањлу њар сў зананд.
Чун сари тарошида
Пушта тобад ба дида.

УМеД
Бар – бари теппаи сабз
Корвони калон аст.
Надида бошї, бубин
Дарза худаш равон аст.

Аз паи њам дарзањо
Сўи дења шитобанд,
Монда дар зери алаф,
Њангињо наметобанд.

Бар – бари теппаи сабз
Корвоне равон аст.
Аз паси он корвон
Ѓавѓои бачагон аст.

Сўи дења меоянд
Хонда шеъру бадења.
Сўи теппа бингаранд
Бо умед ањли дења.

ОРУ

Як тўда оруст
Берун зи ќишлоќ,
Хона гирифта
Дар рўи янтоќ.

Ин оруњои
Додои Мањваш,
То њол мекофт
Ў орувонаш...

Бояд харамро
Тез давонам,
Ин хабари хуш
Бар ў расонам.

Боз барад ў
Орувонашро,
Асал дињад ў 
Њар рўз бар мо

САБАЌ

Њар дарзаро аз поён
Гирад ба нўги шохин.
Худаш болотар шавад
Чун дарзањо аз замин.

Сад бор ќоматаш рост,
Сад бор хам мекунад.
Дарзањоро рў ба рў
Чида, ѓарам мекунад.

Њар дарза дар ларза аст,
Лек ў наларзад аз тарс.
Фарзанди дењќонро бин,
Омўзад аввалин дарс.

САФАР – МУАЛЛИМ

Дар дења шаш Сафар буд,
Шаш чашмаи дамида.
Њар як ба роњу маљро
Метофтї ба дида.

Шаш навраси ба кирдор
Монанди мављ буданд.
Чун шаш нињоли боѓе
Њар сон ба ављ буданд.

Чун ќитъањои олам
Буд фарќ байни онњо.
Бо гарму сардии худ,
Њам бо дигар нишонњо.

Шаш навраси рањомўз,
Шаш борхалта бар дўш,
Ѓавѓо намуда гоње,
Гоње равона хомўш.



35

Аз рўи кору одат
Њар як Сафар лаќаб дошт.
Некии њар якеро
Пиру љавон талаб дошт.

Он як “буз”-у дигар “хирс”,
Ин “танбал”, он “дурўѓгў”.
Дар байн буд якеро
Рафтору кори некў.

Ќобил буду мададгор,
Ѓамхор буду гапгир.
Мехондаанд ўро
Фарзанди хеш њар пир.

Ду даст рўи сина,
Њамроњ буд саломаш.
Пире Сафар – Муаллим
Охир нињод номаш.

Дар умри худ агарчи
Як дарс ў надодааст,
Чун бењтарин сабаќдењ
Машњур умрбод аст.

ДОнО

Ширинзабон, Фаридун,
Пораи љон, Фаридун.
Њар њуљраро медонад.
Дорад чињо, медонад.
Доим ин донописар
Истода пушти як дар:
– Бобо, бобо, – мегўяд,
– Дарро кушо, – мегўяд.
Аз кушодан хурсанд аст,
Медонад, он љо ќанд аст.

Барои кўдакистонњо  
ва шогирдони синфњои ибтидої

МУЊАММАД  ЃОИБ

ПОЙГАЊ
Маљмўаи шеърњо

Муњаррири ороиш  А.Муњаммадиев
Муњаррири сањифабандї  М.Саидова
Мусањњењ  Ш.Сангинмуродов



Ба матбаа 13.02.2004 супурда шуд. Чопаш 20.04.2004 ба имзо расид. 
Коѓази офсетї. Њуруфоти адабї. Андозаи 60х841/

16
. Љузъи чопии шартї 2,5. 

Љузъи рангаи шартї 3,6. Љузъи нашрию њисобї 2,7. Адади нашр 1000 нусха. 
Супориши №09/04.

Нашриёти “Адиб”-и Вазорати фарњанги Љумњурии Тољикистон,  
734025. Душанбе, хиёбони Рўдакї, 37.

Дар матбааи нашриёти «Эљод» чоп шудааст.
734025, ш. Душанбе, хиёбони Рўдакї, 36. Тел.: 21-95-43.

E-mail: ejod@tajik.net.


